
– Å, eg veit meg ei veit
Med kjærleik blir jorda stelt på Sellevoll.
Det som ligg oppå torva, og det som ligg
under.

Han kunne gjort det lettvint, kjapt og

e ektivt. Ein minigravar, ei grøft, eit plastrør,

og vips, så kunne jobben vore gjort. Men

Claus Sellevoll ville det annleis. Det ligg

ikkje i hans DNA å ta snarvegar, å fuska

eller slurva. Den ferske gardbrukaren har

ein plan, ikkje om eit mønsterbruk,

nødvendigvis, men om eit bruk som blir

drive med nøysemd og berekraft, med

respekt for tradisjonar, for materialbruk og

for dei som har verka her før.

Og slik er ikkje ei grøft berre ei grøft.

Drenering er ikkje berre drenering. Vatn er

ikkje berre vatn. På bøen på Sellevoll får

vatnet spesialbehandling. Det skal klukka

der nede, re-fem fot under torva, gjennom

ein tunnel av handhogd stein og glatte

heller, 40 centimeter brei og om lag

tilsvarande høg. Dreneringsgrøfta som er

under restaurering på Sellevoll, er ei

kisteveit. Ei veit er ei grøft, og ei kisteveit

blir ho når du dekkjer henne med eit lók av

større og mindre heller.

KANT I KANT: Tørrmuring er ikkje stabling, men nøyaktig

presisjonsarbeid nedarva gjennom generasjonar. FOTO:

FRED IVAR UTSI KLEMETSEN

– Betre enn annan drenering

– Ei slik kisteveit gir særleg god drenering, i

det lange løp betre enn annan drenering,

seier basen for byggjeprosjektet,

tørrmuraren Haakon Aase.

Han vippar ei helle på plass, kakkar av ein

kant og syter for at den siste hella ligg tett

inntil den førre, slik at ikkje lausmasse skal

nna veg gjennom glipene og tetta veita til.

Det er kulturarv han vernar om når han set i

stand den gamle vassvegen. Ja, somme vil

meina det er eit lite kunstverk av stein som

meter for meter blir ksa og stelt der nede i

grøfta. Eit kunstverk som til slutt skal

dekkjast med torv og bli usynleg. Aase har

vore med på liknande prosjekt før, men

aldri i så stor målestav. 1 40 meter lang er

veita som skal restaurerast på Sellevoll.

Kostnaden kjem til å nærma seg ein halv

million.

RETT RYGG: Ein steinarbeidar lyt innimellom strekkja på

seg! FOTO: FRED IVAR UTSI KLEMETSEN

Prosjektet er støtta med 1 86.000 kroner frå

Kulturminnefondet. 40.000 kroner kjem frå

landbrukskontoret i Lindås, som SMIL-

midlar (tilskot til spesielle miljøtiltak i

jordbruket). Gardbrukaren sjølv reknar med

å måtta punga ut med rundt ein kvart

million i eigenkapital og eigeninnsats.

Med handemakt

Han kjøpte ut slektningane og overtok

bruket i fjor vår. Med stor iver har han gått i

gang med arbeidet med å gjera jorda, som

har lege brakk sidan 1 993, produktiv att.

Framleis har han poteter att etter avlinga frå

sist haust. Naboane lurte på om det var ein

moldvarp som gjekk laus då han i haust,

med handemakt, spadde seg ned til den

gamle kisteveita.

STADEIGEN STEIN: Den gamle veita var delvis kollapsa og

moden for utskifting. Mykje av den gamle steinen blir brukt i

den nye veita, men ny stein er også blitt tilkøyrd frå Osterøy.

FOTO: FRED IVAR UTSI KLEMETSEN

Det er farfaren, Ragnvald, sine fotefar han

skal gå i. Det er hans rettesnor han prøver å

leva etter. Han som slo med stuttorv heilt

ned i fjøresteinane i Alversund. Han som

hadde opplevd krig nok til ikkje å ta freden

for gitt. Han som visste at uår kunne råka.

– Farfar var nøye med å understreka at

dagens velstand ikkje er noko sjølvsagt

som nødvendigvis varer evig. «Ein må ta

vare på ting, ikkje berre hyva», sa farfar.

Hans formaningar sette seg fast i Claus,

som berre var ein gutunge den gongen.

Farfaren vart ein rollemodell, og slik er det

å vera nøysam, arbeidsam, jordbunden og

alminneleg blitt rettleiande for Claus

Sellevoll. Difor gir det djup meining å

restaurera kisteveita etter gammal

oppskrift, framfor å gjera det så lett og så

billeg som råd.

TRENINGSINSTITUTT: Claus Sellevoll har vore ein framifrå

idrettsmann, med 100. plass i Vasaloppet som ein av mange

imponerande prestasjonar. No likar han å halda seg i form

gjennom hardt fysisk arbeid. Arbeid som viser att i marka.

FOTO: FRED IVAR UTSI KLEMETSEN

– Skodespelar og bonde

Linerla er komen, ho vippar med stjerten i

vegkanten, på linerlers sutlause vis. På

nabobruket er bøane brune etter gyllinga.

Innsatsen riv i nasa. Nede i kisteveita går

arbeidet sakte framover. Haakon Aase er

fagmannen og den som syter for at veita

blir så stabil og varig som råd. I motsetnad

til eit plastrør, får vatnet høve til å renna

både inn i og ut av veita. Aase er glad for

dette høvet til å hausta meir røynsle

innanfor ein kunst som kanskje er i ferd

med å gå i gløymeboka.

– Det er berre heilt spesielle folk som ber

ein om å gjera noko slikt som dette, seier

Aase og nikkar mot oppdragsgjevaren.

Claus er handlangar her. Om berre nokre

timar skal han stå på scena i Logen i

Bergen i forestillinga Heim 2. Som

skodespelar nyt han stor respekt for sine

mange og frodige og fargerike rolle gurar,

men også for sin dugleik i å tolka meir

seriøse roller. Som gardbrukar meiner han

nettopp det: alvor.

FYSISK: Ei helle blir varsamt rt ned i grøfta. Mykje av

arbeidet blir gjort med handemakt. Claus Sellevoll i

traktorsku a. Haakon Aase (til v.) og Daniel Vabø tek imot.

FOTO: FRED IVAR UTSI KLEMETSEN

STEIN PÅSTEIN: Det går med mykje stein i ei kisteveit. Det

som ikkje går til å byggja sjølve kanalen, blir brukt som

bakfyll. FOTO: FRED IVAR UTSI KLEMETSEN

KONDIS: - Eg kjenner på scena at dette arbeidet gir meg

betre kondis, seier Claus Sellevoll. Han er bonde på dagtid,

skodespelar på kveldstid. FOTO: FRED IVAR UTSI

KLEMETSEN

RØYNSLE OG PÅGANGSMOT: Snart 70 år gamle Haakon

Aase overlet gjerne dei tyngste løfta til ungdomane, Claus

på 46 og Daniel på 23. FOTO: FRED IVAR UTSI

KLEMETSEN

KUNST: Ei kisteveit er ei grøft som drenerer vatnet gjennom ein kanal

som blir dekt av større og mindre heller. Her er det Haakon Aase

som lirkar ein stein på plass i vangen på kanalen. FOTO: Fred Ivar
Utsi Klemetsen

